
ᐊᐅᓚᑦᑎᔨᓄᑦ ᑐᕌᖓᔪᑦ ᓇᐃᓈᖅᓯᒪᓪᓗᑎᒃ 
ᑎᒫᒃᑯᑦ ᐅᔭᕋᖕᓂᐊᖅᑎᖏᑦ TMAC Resources Inc­ᑯᑦ. (ᐱᓕᕆᔪᒪᔪᖅ ᐅᕝᕙᓗᓐᓃᑦ ᑎᒫᒃᑯᑦ 
ᑖᒃᑯᓇᓂ) ᐱᒋᐊᖅᑎᑦᑎᔪᒪᓕᕐᒪᑕ ᐱᕙᓪᓕᐊᑎᑦᑎᔪᒪᓂᖅ ᐱᓕᕆᐊᖑᔪᒃᓴᓂᒃ 
ᑐᒡᓕᕆᔭᐅᓂᐊᖅᑐᓂᒃ ᑕᐅᕙᓂ 2 Hᐆᑉ ᐲᒥ ᐊᐅᓚᑦᑎᕕᒋᔪᒪᔭᖏᓐᓂ (ᐱᕙᓪᓕᐊᔪᓂ) ᑕᒫᓂ 
ᒫᓐᓇᐅᔪᖅ ᐊᐅᓚᑕᐅᓕᖅᑐᒥᒃ Dᐅᐊᕆᔅ ᓄᐊᑦᑯᑦ ᐅᔭᕋᖕᓂᐊᕐᕕᖓᓂ ᕿᑎᖅᒥᐅᑦ 
ᐊᕕᒃᑐᖅᓯᒪᓂᖓᓂ ᓄᓇᕗᒻᒥ, ᐅᖓᓯᖕᓂᓕᒥᒃ ᑕᒫᓂ 153km ᑭᓛᒥᑕᓕᖕᓂᒃ ᓂᒋᐊᑕ 
ᐱᖓᖕᓇᖅᐸᓯᖓᓂ ᐃᖃᓗᒃᑑᑦᓯᐊᑉ. ᐱᓕᕆᕕᐅᔪᒪᔪᖅ ᓴᓇᕝᕕᐅᓇᔭᖅᑐᖅ ᐃᒡᓗᓕᐅᕐᓂᖏᓐᓂᒃ, 
ᐊᐅᓚᑦᑎᓂᖏᓐᓂᒃ ᐊᒻᒪᓗ ᒪᑐᔭᐅᓂᖓᓂᒃ ᑕᐃᔭᐅᔪᑦ ᐅᔭᕋᖕᒥᐅᑕᓕᑦ ᐱᔪᒪᔭᐅᓂᖏᓐᓂᒃ 
ᑕᐃᔭᐅᔪᓂᒃ ᓄᓇᖏᓐᓂ ᒪDᐅᕆᑦ ᐅᐊᖕᓇᖓ, ᒪDᐅᕆᑦ ᓂᒋᐊᓂ, ᐊᒻᒪᓗ Bᐋᔅᑕᒥ 
ᐅᔭᕋᖕᒥᐅᑕᖃᕐᕕᐅᓂᖏᓐᓂᒃ. ᓴᓇᔭᐅᕕᒃᓴᖏᑦ ᐱᓕᕆᕕᒃᓴᖅ ᐱᒋᐊᖅᑎᑕᐅᔪᒪᔪᖅ 
ᐊᑯᓂᐅᑎᒋᓇᔭᖅᐳᖅ ᑕᓪᓕᒪᓂᒃ 5ᐊᕐᕋᒍᓂᒃ ᐱᒋᐊᕋᔭᖅᓱᓂᓗ ᕿᓚᒥᐅᑎᒋᔪᓐᓇᖅᑐᒥᒃ ᑕᒫᓂ 
2019­ᒥ. 

ᓄᓇᕗᒻᒥ, ᐊᕙᑎᓕᕆᔨᕐᔪᐊᒃᑯᑦ ᓯᓚᐅᓪᓗ ᐊᓯᔾᔨᖅᐸᓪᓕᐊᓂᖓᓄᑦ ᑲᓇᑕᒥ ᐃᓚᐅᕙᒃᐳᑦ ᐃᒪᐃᑦ 
ᐊᑐᖅᑕᐅᔪᓐᓇᕐᓂᖏᓐᓄᑦ ᐱᔪᓐᓇᐅᑎᓕᕆᔪᓂᒃ ᖃᐅᔨᒪᔨᑕᖃᖅᑎᑦᑎᓲᖑᓪᓗᑎᒃ 
ᖃᐅᔨᒪᔭᐅᑦᑎᐊᕆᐊᖃᖅᑐᓂᒃ ᐅᕝᕙᓗᓐᓃᑦ ᖃᐅᔨᒪᔨᖃᑕᖃᖅᐸᒃᓱᑎᒃ ᓄᓇᕗᒻᒥ ᐃᒪᐃᑦ 
ᐊᑐᖅᑕᐅᔪᓐᓇᕐᓂᖏᓐᓄᑦ ᑲᑎᒪᔨᖏᓐᓂᒃ, ᒪᓕᒋᐊᖃᕐᓂᖏᓐᓄᑦ ᐃᓗᓕᖏᓐᓃᑦᑐᓂᒃ 13­ᖓᓂ 
ᓄᓇᕗᒻᒥ ᐊᖏᕈᑎᓂ. ᐊᕙᑎᓕᕆᔨᕐᔪᐊᕐᑯᑦ ᐃᓚᐅᖃᑦᑕᖅᓯᒪᔪᑦ ᑕᒪᐃᓐᓂᒃ 
ᐱᕙᓪᓕᐊᔾᔪᑕᐅᒋᐊᕐᓂᖏᓐᓂ ᐃᒪᐃᑦ ᐊᑐᖅᑕᐅᔪᓐᓇᕐᓂᖏᓐᓄᑦ ᐱᔪᓐᓇᐅᑎᓕᕆᔪᓂᒃ ᐅᓪᓗᒥᒧᑦ 
ᑎᑭᓪᓗᒍ ᐊᒻᒪᓗ ᐅᖃᐅᓯᒃᓴᓂᒃᓯᒪᖃᑦᑕᖅᓱᑎᒃ ᓯᕗᓪᓕᕐᒥ ᕿᒥᕐᕈᐊᖅᑕᐅᓂᖏᓐᓂᒃ­
ᐱᔭᕇᖅᓯᒪᑦᑎᐊᕐᒪᖔᑕ ᖃᐅᔨᓴᖅᑕᐅᓂᖏᓐᓂᒃ, ᑕᐃᒃᑯᓂᖓ 
ᖃᐅᔨᒋᐊᖅᑕᐅᒃᑲᓐᓂᖃᑦᑕᕐᓂᖏᓐᓂᒃ ᑭᐅᔾᔪᑎᒃᓴᓂᒃ ᑭᖑᓂᐊᒍᑦ ᐱᓕᕆᔪᒪᔪᓄᑦ, 
ᖃᐅᔨᓴᖅᑕᐅᕌᓂᒃᑲᒥᒃ ᐱᔭᕇᖅᓯᒪᑦᑎᐊᕐᓂᖏᓐᓂᒃ ᑐᑭᓯᓇᖅᓯᑎᓪᓗᒋᑦ. ᐊᕙᑎᓕᕆᔨᕐᔪᐊᒃᑯᑦ 
ᑐᓂᓯᓯᒪᔪᑦ ᐱᓕᕆᐊᖑᐊᓂᒃᓯᒪᓕᖅᑐᓂᒃ ᐅᖃᐅᓯᒃᓴᖃᕐᕕᒋᔭᒥᓂᒃ ᑐᓂᔭᒃᓴᒥᓂᒃ 
ᐃᓚᐅᓚᐅᖅᓱᑎᒡᓗ ᐱᓕᕆᐊᖑᓯᒪᓕᖅᑐᓂᒃ ᑲᑎᒻᒪᐅᑎᖃᕐᑯᐅᓚᐅᖅᑐᒥᒃ ᒪᐃᖑᑎᓪᓗᒍ 2018­ᒥ. 
ᐃᖃᓇᐃᔭᕐᕕᖓᓂᑦᑕᐅᖅ ᕿᒥᕐᕈᐊᖅᑕᐅᓚᐅᖅᑐᑦ ᐱᓕᕆᔪᒪᔫᑉ ᐱᓕᕆᐊᕆᔪᒪᔭᖏᑦ 
ᑲᑎᒻᒪᐅᑕᐅᓂᖏᓐ ᐱᓂᕐᓂᕋᖅᓯᒪᔭᖏᓐᓄᑦ ᑭᐅᔾᔪᑎᒃᓴᓂᒃᓯᒪᓚᐅᕐᓂᖏᓐᓂᒃ, ᖃᐃᑕᐅᓚᐃᖅᑐᓂᒃ 
ᑕᒫᓂ ᔫᓐ 2018­ᖑᑎᓪᓗᒍ. ᐊᕙᑎᓕᕆᔨᕐᔪᐊᒃᑯᑦ ᐃᓚᐅᖃᑦᑕᐃᓐᓇᖅᐳᑦ ᓱᓕ ᐊᑐᖅᓱᑎᒃ 
ᑖᒃᑯᓂᖓ ᑭᖑᓪᓕᖅᐹᕆᔭᐅᔪᓂᒃ ᑎᑎᖃᑎᒍᑦ ᐅᖃᐅᓯᒃᓴᕆᔭᒥᓂᒃ ᑐᓂᓯᓪᓗᑎᒃ ᓄᓇᕗᒻᒥ ᐃᒪᐃᑦ 
ᐊᑐᖅᑕᐅᔪᓐᓇᕐᓂᖏᓐᓄᑦ ᑲᑎᒪᔨᓄᑦ ᐃᓱᒪᒃᓴᖅᓯᐅᕈᑎᒃᓴᐅᔪᓂᒃ.  

ᑖᒃᑯᐊ ᑭᖑᓪᓕᖅᐹᕆᔭᐅᔪᑦ ᑎᑎᖃᑎᒍᑦ ᐅᖃᐅᓯᒃᓴᐃᑦ ᑐᓂᔭᒃᓴᐅᓗᑎᒃ ᐅᓂᒃᑲᖅᐳᑦ 
ᓇᐃᓈᖅᓯᒪᔪᓂᒃ ᖃᓄᐃᓕᖓᓂᖏᓐᓂᒃ ᐊᕙᑎᓕᕆᔨᕐᔪᐊᒃᑯᑦ ᖃᐅᔨᓴᓚᐅᖅᑕᖏᓐᓂᒃ 
ᐱᓕᕆᐊᒃᓴᖏᓐᓂᒃ ᓱᓕ ᐃᓱᒪᓘᑕᐅᓂᖏᓐᓂᒃ ᐊᒻᒪᓗ ᐊᓯᑕᖃᒃᑲᓐᓂᖅᓱᑎᒃ ᖃᐅᔨᒪᔾᔪᑎᒃᓴᓂᒃ 
ᖃᐃᑕᐅᓯᒪᔪᓂᒃ ᑎᒫᒃᑯᓐᓂᒃ, ᑭᖑᓂᐊᒍᑦ ᐱᓕᕆᐊᕆᓯᒪᔭᖏᓐᓂᒃ ᑲᑎᒻᒪᓚᐅᖅᓱᑕ. 
ᐅᖃᐅᓯᒃᓴᐃᓪᓗ ᐊᑐᓕᖁᔭᓕᐊᖑᔪᓪᓗ ᑖᒃᑯᓇᓂᖃᑕᐅᔪᑦ ᑐᖓᕕᖃᖅᐳᑦ ᐊᕙᑎᓕᕆᔨᕐᔪᐊᒃᑯᑦ 
ᑎᓕᔭᐅᓯᒪᓂᖏᓐᓂᒃ ᐃᓱᒪᒋᓪᓗᒋᑦ ᑕᐃᒃᑯᐊ ᑲᓇᑕᒥᐅᑦ ᐊᔭᑎᖁᑎᖏᑦᑕ 
ᓴᐳᓐᓂᐊᖅᑕᐅᓯᒪᔭᕆᐊᖃᕐᓂᖏᓐᓄᑦ ᒪᓕᒐᐃᑦ, ᑕᐃᒃᑯᐊᓗ ᓄᓇᒥᒃ ᓱᒃᑯᑎᕆᔭᕆᐊᖃᖏᓂᖏᓐᓂ 



ᑕᐃᑯᓇᓂ ᐃᖃᓗᓕᕆᓂᕐᒧᑦ ᒪᓕᒐᕐᓂ ᐊᒻᒪᓗ ᑕᐃᒃᑯᓇᓂ  ᓴᕕᕋᔭᖕᓂᐊᕐᓂᕐᒧᑦ ᐊᓕᒎᔭᕐᓂᒡᓗ 
ᓯᑎᓂᖅᐹᖑᔪᓂᒃ ᐅᔭᕋᖕᓂᐊᕐᓂᕐᒧᑦ ᐊᒃᑕᑯᓂᒃ ᐃᒪᕐᓗᑯᐃᑦ ᑯᕕᔭᐅᔭᕆᐊᖃᖏᓂᖏᓐᓄᑦ ᑕᕆᐅᕐᒧᑦ 
ᐃᒪᕐᓄᓪᓗᓐᓃᑦ ᒪᓕᒐᓪᓗᑐᕆᔭᐅᓂᖏᑦ.  

ᐊᕙᑎᓕᕆᔨᕐᔪᐊᒃᑯᑦ ᐅᖃᐅᓯᒃᓴᖏᑦ ᐊᒻᒪᓗ ᐊᑐᓕᖁᔭᓕᐊᖏᑦ ᐱᔾᔪᑎᖃᖅᑐᑦ ᐃᒪᐃᑦ 
ᐊᒃᑐᖅᑕᐅᑕᐃᓕᒪᔭᕆᐊᖃᕐᓂᖏᓐᓄᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᖏᓐᓂᒃ, ᐃᒪᕐᓗᑯᐃᓪᓗ 
ᑯᕕᔭᐅᖃᑦᑕᕆᐊᖃᖏᓂᖏᓐᓄᑦ ᓴᓗᒪᔭᕆᐊᖃᕐᓂᖏᓐᓄᑦ ᒪᓕᒐᕆᔭᐅᔪᓂᒃ ᐊᒻᒪᓗ 
ᐊᒃᑐᖅᑕᐅᓗᐊᕇᒃᑯᑎᒃᓴᐃᑦ ᓇᐅᑦᑎᖅᑐᖅᑕᐅᔭᕆᐊᖃᕐᓂᖏᓄᓪᓗ ᐃᒪᕐᒥ 
ᓴᓇᕕᐅᔪᖃᕐᓂᐊᖅᑎᓪᓗᒍ ᐱᓕᕆᐊᖑᕙᒃᑐᓂᒃ.  

 


